
ropako Batzordeak 2006an aurkez-
tuzuen komunikazioak ere argi du
non dagoen arazo nagusia: «En-
presen eskualdatzea konplexua
da, eta gehiagotan porrot egiten
dute, ez enpresa bideragarria ez
delako, baizik eta prozedura zaila
delako».

Bruselaren ustez, familiaren
baitan egiten diren txandaketak
murrizteko joera egongo da. Alde
batetik, hezkuntza maila handitu
izanak beste aukera batzuk zabal-
du dizkie gazteei, senideen nego-
ziotik at. Bestetik, jaiotza tasa apa-
lak hor daude: gurasoek oinorde-
koa aukeratzeko aukera gutxiago
dituzte. Edonola ere, familiatik
kanpo hautagaiak aurkitzea ez da
hain erraza izango: europarren er-
diak baino gehiagok beste baten
kontura lan egitea nahiago dute,
jabea izan ordez. Estatukideei ere
errieta egin die EBk, herrialde
gehienek ez baitute inolako lagun-
tza zuzen edo zeharkakorik ema-
ten enpresen jabetza eskuz alda-
tzeko.

Euskal Herrian, gainera, proze-
suari beste ezaugarri batzuk gehi-
tzenzaizkio.Izan ere, erretiratzeko
garaia hasi da industria birmolda-
ketariaurre egin etairaun zuen az-
ken enpresaburu belaunaldiaren-
tzat. Familia enpresen %90etik
gora txikiak edo oso txikiak dira,
baina enpleguaren eta industria
jardueraren zutabe ezinbestekoak
dira. Erakundeak hasi dira horre-
taz ohartzen, eta enpresen banan-
banako egoeratzat hartu ordez,
prozesu globala balitz bezala trata-
tzeko eta enpresei laguntzeko le-
henbiziko saioak martxan daude.

«Argi dago erretiratzeko unea
iritsi zaion jendea kemen handi-
koa dela, lidergo argia izan duena,
eta arrakasta. Ezin dira dohain
horiek bat-batean jaso edo oinode-
kotzan hartu», azaldu du Manu
Arrieta SPRIKo Industria Sustape-
nerako zuzendariordeak. Baina
orain arte garrantzi gutxi eman
zaio lekukoa uzteari. SPRIK egini-
ko azterketan, ez dituztela ondo-
rengotzaren arazoak aztertu eran-
tzun zuten enpresen %85ek.

2006an abiatu zuen SPRIK fami-
lia enpresa txiki eta ertainentzako
programa. Sentsibilizazio ekintze-
tatik aparte, 1.800 langile dituzten
51 enpresarekin lan egin zuten iaz.
«Ez dira soilik txikiak. Badira
tamaina esanguratsua duten
enpresa batzuk ere, euren egoera
argi ez dutenak eta aztertu nahi
dutenak», azpimarratu du Arrie-
tak. Ondorengotza aldez aurretik
aztertzeko bitartekoak ematen
zaizKie, eta, jarraipenerako arazo-
rik bada, beste aukera batzuk
aipatzen zaizkie, tartean kudeake-
ta profesional baten eskuetan
uztea.

Familien Foroa, prest

Enpresei laguntzeko azken ekime-
na Euskoganberen eskutik iritsi
da. Elkar hartuta, Familia Enpre-
sen Foroa sortu dute Araba, Bizkai

Enpresa handiena. Familia enpresek ez dute zertan txikiak izan. Munduko enpresa handiena, AEBetako Wal-Mart, Walton familiaren esku dago. Irudian, Rob Walton burua. aprit Brown

eta Gipuzkoako merkataritza gan-
berek. Enpresaburuak informa-
tzeko, hezteko, oinordekoak pres-
tatzeko eta besteen esperientzieta-
tik ikasteko gunea izatea espero
dute sustatzaileek.

Herrialde bakoitzean familia en-
presaburu ezagun bat aukeratu
dute, eta txandaka hartuko dute
foroaren lehendakaritza. Ganbe-
ren elkartearekin bezala, oraingo
arduraduna Arabako ordezkaria
izango da, Sabin Iza, Iza Ascenso-

«Ordezkapena oso kontu
pertsonala da; normala da
enpresaburuak borroka
hori atzeratu nahi izatea»

«Segitzeko bokazio osoa
duten edojada negozioan
sartuta dauden seme-alabak
ikusten ditugu»

EDUARDO MOZO DEROSALES

FAMILIA ENPRESEN FOROKO IDAZKARIA
«Erretiratzen ari den
jendeak kemen handia
zuen; dohain horiek ez dira
oinordekotzan hartzen»

MARU ARRIETA
ENPRESAK SUSTATZEKO SPRI-KO ZUZENDARIORDEA

res enpresako zuzendaria. Biga-
rren belaunaldian dagoen konpai-
nia da. Bizkaian Unai Artetxe ari-
ko da, Grupo Artecheko ohorezko
presidentea. Hirugarren belaunal-
dian dago Arteche, etalaugarrene-
an Reiner e Hijos, Itziarko enpresa.
Enpresa horretako zuzendariak,
Javier Igarzak, antolatuko du fo-
roa Gipuzkoan.

Foroaren idazkaria Eduardo
Mozo de Rosales da, Arabako gan-
berako zuzendari nagusia. Mozo
de Rosalesen ustez, badira ganbe-
retatik eta beste erakundeetatik
familia enpresei laguntzeko mo-
duak. «Enpresaburua barkuko ka-
pitaina da, eta bere lana ondo egi-
ten du. Ez goaz horretan sartzera.
Baina bada hain ongi egiten ez
duen zerbait: hurrengo kapitaina
zein den aurrez definitzea edo en-
presaren eta familiaren arteko ha-
rremanak antolatzea».

Foroan antzeko ezaugarriak
dituzten enpresaburu taldeak era-
tuko dira. Esaterako, belaunaldia-
ren edo sektorearen arabera anto-
latuko dira. Esperientziak trukatu
eta arazoa ez dela norberarena soi-
lik zabaltzeari garrantzia aitor-
tzen diote ganberek. Ondorengo-
tza lantzeak lehentasuna izango
du. «Milaka borroka egin ditu
enpresaburuak baina egoera hori
0so pertsonala da. Emaztearekin,
seme-alabekin, anai-arrebekin
dituen harremanetan eragina du.
Oso normala da borroka hori aha-
lik eta gehien atzeratu nahi iza-
tea». Foro pribatu batean, gutxie-
nez, kezkak partekatzeko aukera
eskaini nahi zaie.

e Datuak

55.000

Enpleguak. XSPRIren arabera,
55.000 familia enpresak buruza-
giaaldatubeharko dute datorren
hamarkadan. Prozesuhorretan
200.000 lanpostudauden joko-
an.

%33

Familia enpresa EBn. Familia
enpresen herenek jabegoa aldatu
beharko dute hamar urteko epe-
an. Horrek ondorioakizango ditu
urtero Europako Batasuneko
690.000 enpresa eta 2,8 milioi en-
plegutan.

%68

Ondorengotza.lkeiaholkulari-
tzak Euskoganberenenkarguz
egindakoikerketabatenarabera,
EAEKkofamiliaenpresen %68,7k
ezdaukateagiribateanzehazturik
agintariarenordezkapena. Hala-
ber, %15ek soilik dute familiakon-
tseilua,batzordeaedoprotokoloa.

Baina lana ez da jabeetan buka-
tuko, seme-alabekin ere taldeak
osatuko direlako. Ordezkapena
ziurtaturik dago? «Jarraitzeko bo-
kazio osoa duten seme-alabak
ikusten ditugu ganberan, haietari-
ko asko dagoeneko enpresan buru-
belarri sartuta daude», zehaztu du
forokoidazkariak. Bainakasu guz-
tiak ez dira horrelakoak: «Irabazi
tartea oso txikia duten enpresen
segmentuan, enpresaburua ate-
zain-aurrelari den horietan, badi-
ra aitaren irudia errepikatu nahi
ez dutenak». Edonola ere, portzen-
taje txikia dela uste du.

Enpresa gehienak gai izan dira
behin gutxienez agintaritza arra-
kastarekin ordezkatzeko. Hain zu-
zen ere, gaur egun familia enpre-
sen %>53,9 bigarren belaunaldiko-
ak dira, eta %9,1ek gainditu dute
hori ere. Hala ere, gutxi dira fami-
lia enpresen antolakuntzarako be-
rariazko organoren bat dutenak.
Familia kontseilua, Familia Ba-
tzordea edo Protokolo Batzordea
soilik enpresen %15,2k dute. Ho-
riek dira, teorian, enpresaren eta
senideen arteko harremana arau-
tzeko, informazioa komunikatze-
ko ala edozein gatazka konpontze-
ko tresnak. Sarritan, ordea, proze-
suinformalak dira nagusi.

Senidearen eta konpainiaren ar-
teko harremana protokolo batean
jasotzea asko zabaldu da azken ur-
teotan. Agiri horretan bilduko li-
tzateke antolakuntza korporati-
boa eta familiaren eta enpresaren
arteko harreman profesional eta
ekonomikoak. Akordioa boronda-
tezkoa da. Alegia, ez du balio juri-



